
البشر

الـسْـت يَــا وْلَـيـدِي تَـرانِي و عَـانَستْ

جَـمْعَ الـبِشَر مِـنْ كـل خَـلْقَه و عَـبِيدهْ

و هــذَا زمَـانِـي قِــدْ حَـدَانِـي و بَـرّقْـتْ

و عَـرَفـت أنَــا الـطّـيِّب مِــنْ أيّــا بِـدِيدهْ

ثـمّ(ن) عَـرَفت أَهْل القِشَر يوم جَوّلتْ

و فَـحَـصْـت لـلـمُوتَر مَـكِـينه و حَـدِيـدهْ

واحْدٍ يِجِي و يَغْشَى المجَالِس تِنِصّتْ

و يَـنْـقِل لـحَـكي فْــَلان يَـبْـغِي يِـكِـيدهْ

يــا نـاقـلٍ حَـكْـيَ الـبِـشَر وَيْـش دَوّرتْ

تَـبـغِـي تــشِـب الـنّـار تَـحْـرق جِـرِيـدهْ

و واحِـد يِجِي وَسْط المجَالِس و يَهْرِتْ

كــل الـسُّـوَالِف مــا تْـحُـوش الـمـفِيدهْ

مَـسْـكين فِـي رَاسـه ارْتِـجَاج و تَـلَوّتْ



أَفْـكـار عَـقْـلَه و يَـحْـسِب إنْـهَـا فِـرِيـدهْ

و أحْدٍ يجي كاشِخْ و يَجْلِس و يَسْكِتْ

و تـقُـول هــذا عَـالِـمٍ و "ابــن سِـيـدهْ"

و لَـيْـمِن حَـكَى فـشّل خَـوِيّه و شَـتّتْ

هــــــذا و مــثْــلِـه لا تْـــعِــدّه فــقِــيـدهْ

و أحــدٍ يـجِـي طَــاوُوس يَـا مَـا تـزَقْرَتْ

لا عَـــــارفٍ نَـــــارَ الــكَــرَم و الــوقِـيـدهْ

لـه مَـشْيَة الـدّرْوِيش و ثُـوبٍ لَـهْ يـعِتْ

و مــكــبِّـرٍ ظَــهْــره خــيَــاش الــزّوِيــدهْ

و أحـــدٍ يـجِـي و بْـجِـيِّته الـعَـين قَــرّتْ

و يَـعْـطِيك مِــن كــلّ الـعـلُوم الـرّغِيدهْ

كِــنَّـه نَــهَـر فِـــي ظِـــل جَــالـه تَـرَبّـتْ

كــــل الـنّـبَـاتَـات الـخَـنِـيـنه الـخَـضِـيدهْ

و احْــذر تـخُـونك فـطْنتك و ان تَـخَيّرتْ



عَــلــيـك بَــالــنِّـدَّر و أهْــــل الـحَـمِـيـدهْ

